
Riżoluzzjoni tal-Parlament Ewropew dwar il-Pakistan

Il-Parlament Ewropew,

– Wara li kkunsidra l-Ftehima ta' Koperazzjoni bejn il-Komunità Ewropea u r-Repubblika 
Iżlamika tal-Pakistan dwar Sħubija u Żvilupp ta' l-24 ta' Novembru 2001, (imsejjħa wkoll 
bħala Ftehima ta' Koperazzjoni tat-Tielet Ġenerazzjoni), b'mod partikolari l-Artikolu 1 ta' 
din il-Ftehima li tistabbilixxi li ' ir-rispett lejn id-drittijiet tal-bniedem u l-prinċipji 
demokratiċi... jikkostitwixxi element essenzali ta' dan il-ftehim', 

– wara li kkunsidra d-Dikjarazzjoni Konġunta UE/Pakistan tat-8 ta' Frar 2007 fir-rigward 
tal-ftehima ta' Koperazzjoni ta' l-2004, ftehima li fiha ż-żewġ naħat jintrabtu li 
jiżviluppaw djalogu politiku wiesa' u formalizzat li jinkludi fost l-oħrajn il-ġlieda kontra t-
terroriżmu, in-nonproliferazzjoni, id-drittijiet tal-bniedem u t-tmexxija tajba,

– wara li kkunsidra d-dikjarazzjoni tal-Kunsill tat-8 ta' Novembru 2007 dwar l-impożizzjoni 
tar-regola ta' emerġenza fil-Pakistan, kif ukoll l-isqarrijiet tar-Rappreżentant Għoli ta' l-
UE Javier Solana ta' l-4 ta' Novembru 2007 u dawk tal-Kapjiet tal-Missjoni ta' l-UE 
f'Islamabad ta' l-4 ta' Novembru 2007;

– wara li kkunsidra t-tħabbira tal-Ministru ta' l-Affarijiet Barranin tal-Commonwealth fit-12 
ta' Novembru 2007 tas-sospensjoni tal-Pakistan mil-laqgħa li jmiss tat-22 ta' Novembru 
2007 jekk sa dak iż-żmien il-President Musharraf ma jkunx għadu rritorna għall-ordni 
kostituzzjonali;

– wara li kkunsidra r-riżoluzzjonijiet preċedenti dwar id-drittijiet tal-bniedem u d-
demokrazija fil-Pakistan, b'mod partikolari dawk tat-12 ta' Lulju u tal-25 ta' Ottubru 2007,

– wara li kkunsidra l-Artikolu 103(2) tar-Regoli ta' Proċedura tiegħu,

A. billi fit-3 ta' Novembru l-President Musharraf ħareġ Ordni Kostituzzjonali Proviżorja 
(PCO), u ssospenda l-Kostituzzjoni u l-Istat tad-Dritt u daħħal flokhom il-liġi marzjali;

B. billi l-Pakistan qed jiffaċċja theddid għall-paċi u s-sigurtà; billi, madankollu, il-liġi 
marzjali mhijiex reazzjoni adegwata għas-sitwazzjoni politika fraġli tal-pajjiż;

C, billi l-Pakistan huwa pajjiż b'soċjetà ċivili vibranti u kuraġġuża, li rrispettat l-
istituzzjonijiet ġudizzjarji u tal-midja u għandha tradizzjoni demokratika twila;

1. Huwa sinċerament konvint li l-estremiżmu u l-instabilità jistgħu jitnaqqsu bl-aħjar mod 
permezz ta' l-istat tad-dritt taħt gvern demokratiku mmexxi minn partiti politici moderati; 
għaldaqstant jitlob b'mod ċar li l-liġi marzjali tintemm għal kollox u li d-drittijiet 
fundamentali kollha ggarantiti mill-kostituzzjoni jerġgħu jieħdu posthom mill-aktar fis 
possibbli, dawn jinkludu s-salvagwardja tal-ħajja u l-proprjetà, il-libertà tal-moviment, ta' 
l-assemblea u ta' l-espressjoni, drittijiet u ħarsien legali indaqs għaċ-ċittadini kollha; 

2. Huwa partikolarment imħasseb dwar l-arrest ta' aktar minn 3000  ċittadin, inkluż il-
mexxejja tal-partiti politiċi, avukati, ġurnalisti, difensuri tad-drittijiet tal-bniedem u r-
rappreżentanti tas-soċjetà ċivili; jitlob li jitwaqqaf immedjatament l-arrest domiċiljari ta' 
Benazir Bhutto, mexxej tal-PPP, ta' l-Asma Jahangir, Chairperson tal-Kummissjoni 
indipendemti għad-Drittijiet tal-Bniedem u tar-rapporteur speċjali tan-NU dwar il-libertà 
tar-reliġjon u t-twemmin u ta' I.A. Rehman, il-fundatur ta' din l-organizzazzjoni;

3. Jitlob li terġa' tieħu postha l-indipendenza ġudizzjarja billi terġa' tidħol il-ġudikatura; 
jitlob ir-rilaxx immedjat tar-rappreżentanti kollha ta' l-assoċjazzjonijiet tal-Kamra ta' l-
Avukati tal-Qorti Suprema li ġew arrestati wara protesti paċifiċi fit-toroq; jikkundanna 
b'mod partikolari l-arrest domiċiljari u kontra l-liġi tal-Prim Imħallef Chaudhry;

4. Jitlob lill-Gvern tal-Pakistan biex jimplimenta l-kondizzjonijiet neċessarji ħalli 
jiggarantixxi li jseħħu elezzjonijiet ħielsa, ġusti u trasparenti kif programmat, fi żmien 60 
ġurnata wara li l-Parlament jispiċċa l-ħames snin tal-leġiżlatura fil-15 ta' Novembru 2007; 
jilqa' f'dan il-kuntest it-tħabbira tal-President Musharraf fil-11 ta' Novembru 2007 li l-
elezzjonijiet se jseħħu mhux aktar tard mid-9 ta' Jannar 2008;

5. Ifakkar li l-kredibilità tal-proċess ta' l-elezzjoni se tiddependi fuq ir-rilaxx tal-priġunieri 
politiċi kollha, inklużi dawk f'kustodja illegali ta' aġenżiji ta' l-intelligence u fuq il-
waqfien mill-għajbien tal-politiċi fl-oppożizzjoni; il-libertà tal-kelma, ta' l-assoċjazzjoni 
ma' moviment u ta' l-assemblea jridu jiġu implimentati bis-sħiħ u b'mod partikolari 
titneħħa kull restrizzjoni fuq il-partiti Baloch; 

6. Jenfasizza l-fatt li t-tpoġġija ta' delegazzjoni għall-osservanza tal-PE sabiex tosserva l-
elezzjonijiet parlamentari fil-Pakistan, fil-qafas ta' missjoni għall-osservanza ta' l-UE, 
tiddependi mit-twettiq tal-prekundizzjonijiet bażiċi sabiex l-awtoritajiet Pakistani 
jorganizzaw elezzjonijiet ħielsa u ġusti;  jenfasizza, f'dan il-kuntest li elezzjonijiet li jkunu 
ppreparati u miżmuma taħt liġi marzjali jkunu sinjal ċar ta' proċess mhux demokratiku;

7. Jitlob li jiġi ffurmat gvern proviżorju kompletament newtrali, b'konformità mal-
kostituzzjoni u b'konsultazzjoni mal-partiti ta' l-oppożizzjoni kollha, sabiex jissorvelja l-
elezzjonijiet u t-twaqqif mill-ġdid tal-kummissjoni ta' l-elezzjoni; jitlob li l-mexxeja tal-
partiti politiċi kollha jkunu jistgħu jikkuntestaw dawn l-elezzjoniiet;

8. Jerġa' jitlob lill-President Musharraf biex jirrinunċja mill-kariga tiegħu bħala kap ta' l-
armata qabel ma jieħu l-ġurament għal terminu presidenzjali ġdid u qabel ma' l-Parlament 
jagħtih id-dispensa biex iwettaq kariga doppja ta' persuna pajżana u persuna militari li 
tiskadi fil-15 ta' Novembru 2007;

9. Jappoġġja bis-sħiħ il-punti ta' referenza ċari stipulati fid-Dikjarazzjoni tal-Kunsill tat-8 ta' 
Novembru 2007, li fuqhom se jiġi ġġudikat ir-ritorn ta' l-ordni kostituzzjonali fil-Pakistan; 
jistieden lill-Kunsill biex jikkunsidra l-impożizzjoni ta' sanzjonijiet immirati fuq il-
President Musharraf u l-ogħla uffiċjali militari u tal-gvern, bħal projbizzjonijiet fuq l-
ivvjaġġar u l-ffriżar tal-beni, f'każ li l-liġi marzjali u l-PCO ma jitneħħewx mill-aktar fis 
possibbli u f'każ li l-President Musharraf ma jirriżenjax mill-kariga ta' kap ta' l-armata; 

10. Jistieden lill-Kummissjoni biex tikkunsidra li żżid l-għajnuna għall-edukazzjoni, għat-
tnaqqis tal-faqar, għall-kura tas-saħħa u l-għajnuna umanitarja, biex twassal il-fondi 

permezz ta' NGOs sekulari, filwaqt li tirrestrinġi l-għajnuna baġitarja lill-awtoritajiet 
pakistani;

11. Huwa konvint li l-isforzi kollha biex titwaqqaf il-midja se jkomplu jiżolaw aktar ir-reġim; 
jitlob li jonqsu r-restrizzjonijiet kollha fuq il-midja u jitneħħew l-ordinanzi kollha li 
jirrestrinġu l-kopertura ħielsa ta' l-avvenimenti politiċi;

12. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni, lill-gvernijiet ta' l-Istati Membri u lill-Gvern tal-Pakistan.


